
備顧問謀議職名俸祿悉如舊

十一月城獨石遂棄開平

　〈按宣府卽漢上谷也國初開平王克元上都設衛開平置入驛東四驛日凉亭泥河賽峯黃厓接大寧古北口〉

　〈西四驛日桓州威虜明安隰寧接獨石文皇四出塞皆道開平興和萬全閒嘗日滅此殘虜惟守開乎則興和〉

　〈大寧遼東甘肅寧夏邊圉永無虞矣已乃棄大寧與虜而興和亦廢開平失援至是徙衛獨石蹙國葢三百里〉

　〈云〉

己酉〈宣德四年〉

二月顧佐自爲都御史憲度嚴明宿弊淸革下至吏卒悚

厲懔然吏有遭撻者捃摭佐之過謂受皁𨽾賂放歸悉具

姓名訴通政司以聞　上密以示楊士奇曰爾不舉佐廉

乎對曰所訴之事誠有非誣葢今朝臣月俸止給米一石

薪炭馬芻咸資于皁不得不遣半歸使備所用皁亦樂得

歸耕實爲兩便此京師大小臣僚皆然臣亦然自永樂以

來如此　仁宗皇帝固知之所以增朝臣之俸　上歎曰

朝臣之艱如此因怒訴者曰朝廷用一好人輒爲小人所

排欲下法司治之士奇曰此末事不足上千聖怒伹付佐

自治恩輿法並行矣士奇退　上召佐以吏訴狀授之諭

之曰放皁歸耕使給薪芻京官皆然不足爲過小人不樂

檢束誣陷正人汝自治之佐叩頭退召吏示之狀吏恐甚

佐曰　上命我治汝我姑容汝但改行爲善竟不治之

--

上聞之喜曰佐得大體矣久之復有囚吿佐累累枉人重

罪不聽訴理　上怒召榮士奇曰此必有重囚敎之者小

人排陷正人不可不究治遂命法司鞫之實千户臧清殺

一家無罪三人當死代寫狀敎之誣吿　上曰不誅之佐

何以行事立命磔淸于市

　〈陳建曰祿薄而薪芻無資固非體臣之道歸皁而使給薪芻亦非正大之體後來緣此遂有柴薪皁𨽾之設徵〉

　〈銀代役始名正言順事體穩便畫亦可行焉〉

兵部尙書張本言驛馬之設本以飛報軍機今在外凡有

符騐官司及鎮守官每以常事泛濫給驛皆宜禁止又凡

遣人齎送勑書例與雙馬及囘仍前關給此皆虛費請給

一驢從之

四月書諭寧王

　〈時寧王㩲奏曰宣德元年八月江西布政司移文謂太祖高皇帝子孫以祿米定品級臣惟祖訓所載祿米〉

　〈葢親親次序無有品級子孫皆祖宗一氣之分不與異姓相同至今四代乃定品級恐萬世之下謂自今日始〉

　〈靖江王府將軍與諸王同班儀賓亦服麒麟玉帶不論品級異姓相見還行君臣禮其餘語多忿戾　上覽奏〉

　〈謂侍臣曰朕自卽位以來恪遵成憲祿未定品級皆出舊制非出自朕今行之三年忽有此語其意葢未可量〉

　〈乃復書大畧謂祖訓錄郡王子孫自鎮國將軍以至奉國中尉逓有品級洪武二十九年十二月欽定靖江世〉

　〈子與郡王公侯文武官相見禮儀或答拜或坐受遇之于途或分道讓左或引馬側立各隨品級等第別無行〉

　〈君臣禮之說若必如所云行君臣之禮是敎子孫越禮犯分不知有君矣若羣臣與靖江府將軍前皆行君臣〉

　〈之禮是天下紛紛多君也春秋之法天無二日民無二上尊尊親親各有攸當往者逆賊高煦在太宗時屢造〉

